NAGRADNI  KONKURS

za studente

za najbolji izvorni dramski tekst i izvorni tekst radio-drame
Uslovi učešća
Na  Nagradnom konkursu mogu učestvovati  studenti I i II ciklusa studija (ili integriranog studija) državljani Bosne i Hercegovine sa prebivalištem na području Federacije BiH (u daljem tekstu: autor). 
Svaki učesnik Nagradnog konkursa  može biti zastupljen sa jednim izvornim (neobjavljenim i neizvođenim) dramskim tekstom, odnosno izvornim (neobjavljenim i neizvođenim) tekstom radio-drame, neovisno o vrsti i tematici djela.
Radovi moraju biti napisani na jednom od službenih jezika u Bosni i Hercegovini (bosanski/hrvatski/srpski) i mogu imati najviše dva koautora.

Svi autori i tekstovi, pristigli na Nagradni konkurs, bit će predstavljeni na posebno organiziranoj prezentaciji.
Autori ne mogu bez saglasnosti Federalnog ministarstva obrazovanja i nauke (u daljem tekstu: organizator) povući  dostavljene tekstove za vrijeme trajanja Nagradnog konkursa.
Tekstovi, koja učestvuju na Nagradnom konkursu, moraju u najvećoj mogućoj mjeri predstavljati originalan stvaralački čin studenta-autora i treba da doprinose razvoju, promociji i afirmaciji bosanskohercegovačkog dramskog stvaralaštva. 

Proglašenje nagrada 
Svečano proglašenje nagrada bit će upriličeno na svečanoj prezentaciji, koja će se organizirati u povodu obilježavanja ovogodišnjeg Međunarodnog dana studenata, u periodu od 16. do  20. 11. 2026. godine.
Nagrade
Organizator će za najbolji izvorni dramski tekst dodijeliti tri (3) novčane nagrade, u iznosu od:
I   nagrada   1.500,00 KM

II  nagrada   1.200,00 KM

III nagrada   1.000,00 KM.

Za najbolji izvorni tekst radio-drame, dodijelit će se jedna novčana (1) nagrada u iznosu od 1.500,00 KM.
Organizator zadržava pravo da, na preporuku posebno formirane komisije za ocjenu tekstova, dodatno dodijeli po jednu specijalnu nagradu u obje kategorije, u pojedinačnom iznosu od 500,00 KM. 
Ukoliko po mišljenju komisije za ocjenu kvalitet tekstova pristiglih na Nagradni konkurs ne bude zadovoljavao odgovarajuće vrijednosne kriterije dramskog stvaralaštva, nagrade se neće dodijeliti.
Komisija za ocjenu radova
Tekstove prispjele na Nagradni konkurs ocjenjivat će, u skladu sa kriterijima Nagradnog konkursa i temeljnim standardima dramskog stvaralaštva, posebno formirana komisija, sastavljena od najmanje tri univerzitetska profesora iz područja književnosti/drame i jednog predstavnika Organizatora. Predstavnik Organizatora ne učestvuje u ocjenjivanju i predlaganju, nego je u funkciji sekretara komisije i bavi se stručnim i organizacionim poslovima. 
Komisiju za ocjenu radova imenuje Federalna ministrica obrazovanja i nauke.
Odluku o dodjeli nagrada, te o eventualnim specijalnim nagradama donosi, na prijedlog Komisije za ocjenu radova, Federalna ministrica obrazovanja i nauke.

Prava i obaveze Organizatora i autora

Činom prijave na Nagradni konkurs autori prihvataju da Organizator njihove tekstove, u slučaju da budu nagrađeni, objavi u posebnoj publikaciji u roku od godinu dana od dana proglašenja nagrada. 
Autori također prihvataju da se njihovi nagrađeni tekstovi bez dodatnih autorskih naknada u roku od dvije godine od dana proglašenja nagrada mogu u saradnji Organizatora i akademija scenskih umjetnosti u Federaciji BiH prirediti za scensko, televizijsko ili radijsko izvođenje, te na odgovarajući način predstaviti javnosti.

Način prijavljivanja na Nagradni konkurs
Autor je prilikom prijave na Nagradni konkurs obavezan u istom omotu (koverti) dostaviti:

· prijavni obrazac sa svom traženom dokumentacijom (dostupan na službenoj web stranici Ministarstva: www.fmon.gov.ba) - u posebnoj zatvorenoj koverti,
· nepotpisani rukopis sa jasno naznačenom šifrom u tri (3) printana primjerka i elektronskoj verziji (USB).
Prijavu s cjelokupnom dokumentacijom dostaviti isključivo poštom na adresu: 
FEDERALNO MINISTARSTVO OBRAZOVANJA I NAUKE

Krpića 3A

88 000 Mostar
S naznakom
„Za Nagradni konkurs DRAMSKI TEKST – ne otvarati“
Nagradni konkurs ostaje otvoren do 15. 09. 2026. godine. 
Nepotpune, neblagovremene i neodgovarajuće prijave neće se uzimati u razmatranje. 

